Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 21ain o Ionawr 2014, yn Ysgol Gymuned Cwm  Glo. 
       1.
Yn bresennol: Cyngh. Meirwen Lloyd (ML), Cyngh. Hefin Jones (HJ), Cyngh. Nan Humphreys (NH), Cyngh. Avril Jones (AJ), Cyngh. Alan Pritchard (AP), Cyngh. Goronwy Hughes (GH), Cyngh. Clifford Williams (CW), Cyngh. Rhian Thomas (RhT), ac Emma Williams (clerc).
Ymddiheuriadau:. Cyngh. Delyth Tomos (DT), Cyngh. Dylan Jones (DJ), Cyngh. Berwyn Jones (BeJ), Cyngh. Brian Jones (BJ), Cyngh. Richard Robinson (RR) a’r Cyngh. Meryl Green (MG).
Croesawodd ML bawb i’r cyfarfod gan ddymuno Blwyddyn Newydd Dda i bawb. 
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfod mis Rhagfyr. 
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Dywedodd NH fod pobl y cwmni Cerrig Beddi wedi bod yn hynod o dda yn ystod cyfnod arddangos y goeden Nadolig. Penderfynwyd ysgrifennu llythyr i ddiolch iddynt ac i ofyn faint o arian y dylai’r Cyngor dalu am gael arddangos y goeden ac am y trydan a ddefnyddiwyd yn ystod y cyfnod hwnnw. Ychwanegodd NH fod y plygiau a’r goleuadau wedi eu cadw yng ngegin Y Sefydliad Coffa.
· Gofynodd AJ pe byddai modd cael goleuadau i goeden Nadolig Cwm y Glo blwyddyn nesaf hefyd. Cytunwyd i glustnodi arian ar gyfer hyn.
· Dywedodd ML fod problemau baw ci yn dal i fodoli ym mhentref Llanrug.

· Rhoddodd ML adborth am gyfarfod Un Llais Cymru yr oedd wedi ei fynychu yn ddiweddar yng nghwmni Mr W Roddick, Heddlu Gogledd Cymru. Dywedodd fod Mr Roddick wedi canmol y gwaith mae’r Cynghorydd Charles Jones a’r Cynghorydd Gethin Williams yn ei wneud ar yr awdurdod Heddlu. Dywedodd fod llyfryn ar gael yn y llyfrgelloedd lleol ar blismona yng Ngogledd Cymru a bod modd gyrru sylwadau arno cyn mis Mawrth 2014. Dywedodd bod 50 o heddweision newydd wedi eu cyflogi yn ystod 2013-14 a bod dirprwy newydd iddo ef wedi ei benodi yn ddiweddar. Roedd wedi rhybuddio bod ganddynt £3 miliwn yn llai o gyllideb eleni.
· Diolchodd ML i bawb a oedd wedi mynychu cyfarfod arbennig diweddar y Cyngor i drafod y Cynllun Datblygu newydd. Rhannodd y clerc gopi o’r llythyr a yrrwyd i Gyngor Gwynedd fel ymateb i’r Cynllun Datblygu er gwybodaeth. Ychwanegodd ML fod dyddiad cau rhoi sylwadau wedi ei ymestyn i 31ain o Ionawr.

· Penderfynwyd y byddai copi o’r llythyr yma yn cael ei yrru i Menna Machreth.

· Dywedodd ML nad oedd dim wedi ei wneud am newid arwydd enw stadau yn Minffordd.

· Rhoddodd HJ adborth am ddogfen yr oedd wedi ei ddarllen am effaith melinau gwynt. Dywedodd bod ymgynghoriad pellach am ei gynnal ar yr yymgynghoriad blaenorol!
5.  Cae Chwarae Cwm y Glo: Dim.
6.  Caeau chwarae Llanrug: Nant y Glyn a Glanmeolyn: Dywedwyd bod dim gwaith wedi ei wneud gan gwmni Celtic Souza yng nghae Glanmoelyn. Penderfynwyd cysylltu gyda chwmni Celtic Souza i ofyn wrthynt am dynnu’r gawell beryglus i lawr ac i orffen y gwaith erbyn gwyliau hanner tymor Chwefror. Dywedodd HJ ei fod yn bryderus nad oedd penderfyniad terfynol wedi ei wneud am y gwaith sydd angen ei wneud yn y cae ac am y llwybr sydd angen ei greu yno.
Penderfynwyd ysgrifennu at y Warden Cŵn i ddweud bod cŵn yn cael eu gadael yn rhydd yng nghae Nant y Glyn. Penderfynwyd hefyd i ofyn wrth y Warden am archwilio llwybr Rhos Ddu gan bod sawl cŵyn wedi ei dderbyn am berchennog yn gadael ei gi bygythiol yn rhydd ar hyd y llwybr.
7. Llwybrau Cyhoeddus: Dywedodd AP bod coed yn tyfu ar draws y llwybr cyhoeddus ar ôl Y Fricsan – penderfynwyd hysbysu’r Swyddog Llwybrau. Hefyd, penderfynwyd dweud wrth y Swyddog Llwybrau bod cyflwr llwybr Rhos Ddu yn druenus iawn, bod dŵr, coed a cherrig ar ei hyd. Penderfynwyd i ofyn pe byddai’r giang cymunedol yn gallu mynd yno i dacluso. Dywedodd ML fod Cyngor Gwynedd am adolygu categoriau llwybrau Gwynedd.
8. Glanhau pentrefi Llanrug a Cwm y Glo: Dywedwyd bod y llwybr rhwng stad Glanffynnon a Ffordd Llanberis yn flêr iawn ac angen ei lanhau a’i glirio. Dywedwyd bod y ffens o amgylch safle’r hen garej hefyd yn beryglus.
 Dywedwyd bod problem sbwriel tu allan i siop Londis a’i bod yn dal yn anodd i fwsiau basio ar hyd y ffordd y tu allan i’r siop pan mae ceir wedi eu parcio yno. Nodwyd hefyd siomedigaeth bod staff newydd y siop yn ddi Gymraeg a phosteri y siop yn uniaith Saesneg. Penderfynwyd ysgrifennu at y siop i ofyn os oes ganddynt bolisi iaith ac i ofyn wrthynt am sicrhau bod llefydd gwag o flaen y siop ar gyfer dadlwytho fel nad yw’r ffordd o flaen y siop yn rhwystro bwsiau ac unrhyw gerbydau’r gwasanaethau brys a fyddai eisiau ei defnyddio.
9. Cynllunio:


Ceisiadau Newydd:

· C13/1068/23/LL: Cysoni caniatad rhif 2/4/324 a 3/23/179 ynghyd ag ymestyn tymor aros yn y parc carafannau o 1af Mawrth hyd at 10fed Ionawr yn y flwyddyn ganlynol – Parc Carafannau Tyn y Coed, Llanrug: Dim Gwrthwynebiad.
Penderfyniadau ar geisiadau cynllunio:

· C13/0892/23/LL: Codi tŷ newydd a mannau parcio – Ffordd Glanffynnon, Llanrug: Cais wedi ei dynnu yn ôl.
· C13/1168/23/LL: Estyniad - Fferm Garth, Waunfawr: Caniatáu gydag amodau.

· C13/1192/23/LL: Ceris, Lôn Groes, Llanrug – Estyniad cefn deulawr: Caniatáu gydag amodau.

10. Cyllideb:
(a) Taliadau: 
Cyflog Clerc



101123
£270.00


Goleuadau Coeden Nadolig

101124            £431.54


Coeden Nadolig


101125
£129.36


Neuadd Cwm y Glo


101126         £1,239.14


Menter Fachwen


101127
£504.00


Eco’r Wyddfa



101128
£700.00


Llanrug Unedig


101129
£700.00








         £3,974.04
(b) Derbyniadau: 
Rhodd tuag at y fynwent 

            £50
(c)
Adroddiad Ariannol: Adroddiad yn erbyn y gyllideb: Cyflwynodd y Clerc yr adroddiad oedd yn dangos cronfeydd wrth gefn disgwyliedig ar 31 Mawrth 2014 o £10,502 a fyddai yn £4.344 yn fwy na gyllidebwyd.
(ch)
Cyllideb Ddrafft 2014/15: Cyflwynodd y Clerc syniadau ar gyfer cyllideb ddrafft 2014-15. Trafodwyd rhain a dywedodd y Clerc y byddai yn paratoi cyllideb ddrafft ar gyfer cyfarfod mis Chwefror.
(ch) Ceisiadau Ariannol: Penderfynwyd rhoddi £2,100 i’r Sefydliad Coffa Llanrug a £100 i Radio Ysbyty Gwynedd ar ôl cael mantolen ganddynt.
         11.  Y Fynwent: 

(a) Diogelwch: Dywedodd HJ ei fod yn bryderus am wal yn y fynwent. Dywedodd HJ a CW y byddent yn mynd yno i’w harchwilio. 
(b) Cyffredinol: Penderfynwyd rhoddi nodyn ar yr hysbysfwrdd yn dweud bod y Cyngor yn derbyn rhoddion tuag at gostau rhedeg y fynwent.Hefyd, fe benderfynwyd trafod gyda’r ymgymerwyr pe byddai modd dweud wrth y teulu y bydd y tir yn cael ei lefelu ar ôl blwyddyn os na fyddai carreg fedd wedi ei gosod er mwyn hwyluso torri gwair yno.
(c) Rhoddion:    
 £50
12.
Heddlu: Dim.
13.
Materion gan y Cynghorwyr:

· Penderfynwyd pasio’r cwynion yma ymlaen i Adran Priffyrdd Cyngor Gwynedd: Eiddew yn tyfu drosodd yn Tyddyn Elan a’r coed yn tyfu yn uchel iawn yno hefyd.
· Roedd y Cynghorydd Charles Jones wedi gyrru manylion am grantiau sydd ar gael gan Cyngor Gwynedd i wella ardaloedd chwarae. Penderfynwyd y byddai’r Clerc yn gwneud cais ar ran y Cyngor i geisio cael cyfarpar newydd i gae chwarae Nant y Glyn.

· Dywedodd ML bod ymateb i gŵyn y Cynghorydd Charles Jones am ordatblygu ar safle Rhyd y Delyn wedi ei dderbyn. Penderfynwyd cadw hwn rhag ofn y byddai ceisiadau cynllunio pellach yn cael eu cyflwyno yn y dyfodol.

· Dywedodd RhT fod Cyngor Gwynedd wedi canslo gwasaneth bwsiau y plant o’r ysgol gynradd heb rybudd. Ar ôl brwydr, yn bennaf gan Y Cyngh. Charles Jones, mae’r gwasanaeth wedi ail ddechrau tan ddiwedd tymor yr Haf.

14.
Gohebiaeth:

(a)
Oddi wrth Cyngor Gwynedd:

· Adran Cyllid: Praesept 2014/15: Penderfynwyd gofyn am £23,500 fel llynedd.
· Adran Democratiaeth a Chyfreithiol: Holiadur a ffurflenni am fuddiannau a lletygarwch.

· Aelod Cabinet Amgylchedd: Copi o Arolwg Ailgylchu fydd yn cael ei yrru i drigolion Gwynedd er mwyn ceisio annog mwy o bobl i ailgylchu a chompostio.
(b)
Eraill:

(i)
Un Llais Cymru – Copi diweddaraf o’r Llais.

(ii)
Un Llais Cymru – Papur pledleisio newydd Cyngh. Alwyn Rowands wedi tynnu ei enw yn ôl: Penderfynwyd pledleisio dros Mike Harriman, Gresffordd.
(iii)
Un Llais Cymru – Gwahoddiad i Garddwestau Palas Buckingham – Mai a Mehefin 2014: Neb am fynd.

(iv)
Alun Ffred Jones AC – Copi o daflen gwybodaeth am arian sydd ar gael i ddathlu canmlwyddiant yr Ail Ryfel Byd: Penderfynwyd y byddai AP ac AJ yn gwneud ymholiadau am geisio symud y daleb rhyfel o’r Eglwys i’r Neuadd Cymunedol. Aeth GH a’r daflen gydag o.
(v)
Un Llais Cymru – Holiadur Cymru yn ei blodau.

(vi)
Un Llais Cymru – Hysbysu’r Cyngor am gyfarfod cyhoeddus Peilonau – 24 Ionawr: Neb am fynd.
15.  Materion Eraill:

Dywedodd CW y byddai yn hoffi gwneud cais i’r Swyddog Parcio ddod i archwilio Ffordd yr Orsaf.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 18fed o Chwefror 2014, am 7:00yh, Y Sefydliad Coffa, Llanrug.

